
Reja:
5.1 Datchiklar, signallar va tizimlar.
5.2 Datchiklarning asosiy vazifalari va klassifikatsiyasi. 
5.3 Uzatish funksiyasi, o’lchash diapazoni, datchiklarning aniqligi. 
5.4 Gisterezis va nochiziqlilik. Datchiklarning maxsus xarakteristikalari.

5.1 Datchiklar, signallar va tizimlar. Asosiy tushunchalar.
	Bizni qurshab turgan olamni ikki qismga - tabiatga va inson tomonidan yaratilgan ob’yektlarga ajratish mumkin. Tabiiy sensorlar:
	 - har qanday tirik organizlar bilan ta’minlangan bo'ladi
	- elektrokimyoviy signallarga reaksiya ko’rsatadi
	- ya’ni ularning fizikaviy harakat tamoyili asab to‘qimalarida ionlarning uzatilishiga asoslanadi
[bookmark: _GoBack]	Bunday tizimlarda datchiklar o’zlari kiritilgan qurilmalar bilan bitta tilda “gaplashadi”. Bu yerda muloqot qilish tili - ularda ma’lumot ionlar yordamida emas, balki elektronlar yordamida uzatiladigan elektr signallaridir (optik aloqa tizimlarida ma’lumot fotonlar orqali uzatiladi). Biz o’lchash tizimiga elektrokimyoviy eritmalar va asab tolalari orqali emas, balki elektr uzatgichlar orqali ulanadigan datchiklarni ko‘rib chiqamiz. Shundan kelib chiqib, datchikni quyidagicha ta'riflash mumkin:
	Datchik - bu tashqi ta’sirlarni qabui qiladigan va elektr signallarinl o‘zgartirish bilan ularga reaksiya ko‘rsatadigan qurilmadir. Datchik sezgir element bo’lib, u nazorat qilinayotgan yoki rostlanayotgan kattalikni masofaga uzatilishi qulay xamda undan foydalanish oson bo’lgan boshqa ko’rinishdagi kattalikka aylantirib beradi.
	Bu jarayonlarni ta’riflashda tashqi ta'sir atamasidan keng foydalaniladi, shu sababli uni to‘g‘ri talqin qilish lozim bo’ladi. Tashqi ta'sir deganda ob’yektning miqdoriy tavsifi, uning qabul qilish va elektr signallariga qayta  shakllantirish zarur bo’ladigan xossalari va xususiyatlari tushuniladi. Ba’zi bir kitoblarda ushbu maqsadlar uchun xuddi shunday qiymatga ega bo’lgan o'lchanadigan kattalik atamasidan keng foydalaniladi, biroq bu atamada sensor funksiyasining miqdoriy tavsifiga urg’u beriladi.
	Datchiklarning vazifasi – ma’lum bir tashqi fizikaviy ta’sirga reaksiya ko’rsatish va uni o’lchash sxemalari bilan tutashtirish mumkin bo’ladigan elektr signallariga aylantirishdan iborat. Boshqacha qilib aytadigan bo’lsak, aytish mumkinki, datchik – bu fizikaviy kattalikni (ko‘pincha elektr kattalik bo’lmagan) elektr signallariga aylantiradigan qurilmadir. Elektr signali deganda elektron qurilmalar yordamida o‘zgartirilishi, masalan, kuchaytirilishi yoki uzatuvchi liniyalar bo‘ylab uzatilishi mumkin bo’lgan signal tushuniladi. Datchiklarning chiqish signallari sifatida kuchlanish, tok yoki zaryad bo’lishi mumkin, ular quyidagi tavsiflar bilan tasvirlanadi: 
· amplituda, 
· chastota,
· faza yoki raqamli kod.
	
	Bu tavsiflar jamlanmasi chiqish signalining formati deb ataladi. Shunday qilib, har bir datchik kirish parametrlari jamlanmasi (har qanday fizikaviy tabiatga ega bo’lgan) va chiqish elektr parametrlari jamlanmasi bilan xarakterlanadi.
	Fizikaviy o’lchashlarda barcha fizik parametrlar maxsus o’lchash tizimlari yordamida asosan elektr signallariga aylantiriladi. Bu signallarni analog elektr signallari deb ataladi. Signalni olinishi xam real vaqt tizimlarida bo’ladi. Elektr signali kattaligi odatda elektr toki yoki kuchlanishi ko’rinishida bo’ladi. Ba’zi xollarda neft-kimyo soxasida fizik parametrni o’lchashda pnevmatik signal ko’rinishida olinadi. Bu yerda analog signal xavo bosimini mos ravishda o’zgarishi bilan ifodalanadi. Ba’zi fizik jarayonlarni parametrlari diskret (uzluksiz), uzlukli o’zgaradi. Masalan elektr toki bor yoki yo’q, rele kontakti uzilgan yoki ulangan, klapan ochiq yoki yopiq kabi. Bu parametrlarni elektr signallariga aylantirilsa, diskret signal xosil bo’ladi.
	Tizim – bu: 
	1) o’zaro munosabat va aloqada bo’lgan yaxlitlik, birlik hosil qiluvchi juda ko’p bir-biri bilan o’zaro bog’liq elementlar to’plamidir.
	2) jarayon sodir bo’ladigan muxitdir (apparat, mashina, jamiyat).
	Tizim bir nechta tartib bilan yig’ilgan elementlardan tashkil topib, biror maqsadga javob berishi lozim. Tizimli tahlil murakkab xodisa bo’lib, murakkab ob’yekt va jarayonlarni tizim deb qarab, tadqiq etishning usullari to’plamidir. Tizimli tahlil quyidagilarni o’z ichiga oladi: 
· masalaning qo’yilishi (tadqiq ob’yektini tanlash, o’rganish maqsadi va mezonlarini aniqlash); 
· tadqiq tizimini ajratish va strukturalash (yoki dekompozitsiyalash) 
· yoki nisbatan aniq yoza oladigan tizimchalarga ajratish; 
· tizimning matematik modelini yaratish.
[bookmark: _Hlk58934742]	
	Jarayon deb, vaqt bo’yicha son yoki sifat jixatidan o’zgaruvchi har qanday fizik xodisaga aytiladi, shuningdek, u belgilangan tizimda bo’ladigan va tizim xolatini o’zgartirib turadigan (ko’rib, ushlab bo’lmaydigan) xodisalar mujassamligidir.
           Xodisalar va sabablar mujassamligida jarayon aniqlanadi. Tizimlarni shartli ravishda katta va kichik tizimlarga ajratish mumkin. Har bir tahlil qilmoqchi bo’lgan narsa-buyumlarimizni katta tizim deb xisoblab, uning elementlari, ya’ni kichik tizimlari aniqlanishi ishni osonlashtiradi. Tizimda bo’layotgan jarayonni aniqlash, kuzatish va boshqarish uchun tizimning xolat ko’rsatkichlariga e’tibor berishimiz lozim. Tizimning xolat ko’rsatkichlari tizim to’g’risidagi axborotni bilish uchun uning xolat qiymatlari aniqlanadi. Uni "qora quti" ko’rinishida ifodalash, tasavvur qilishni yengillashtiradi.
             Tizimda kerakli jarayon (m-n , texnologik jarayon) amalga oshiriladi, shu jarayon tahlil qilinadi, ya’ni uning asosiy ko’rsatkichlari o’rganiladi. Boshlanishida tizim "qora quti" shaklida ko’rinadi. Tizim o’rganilib, tahlil kuchaygani sari "quti" ravshanlashib ichidagi narsalar ko’rinib boraveradi. Tizimni ko’pincha abstract (xayoliy, mavxum) xolatda ifodalaymiz.
	Tizim xolat ko’rsatkichlari quyidagi turlarga bo’linadi:
· Kirish ko’rsatkichlari (X) - tizimdagi jarayonga ta’sir etuvchi qiymatlar (maxsulot miqdori, harorati, namligi va xokazo) kiradi;
· Chiqish ko’rsatkichi (U) - tizimda jarayon borishi natijasida tizim xolatini belgilovchi qiymatlar (harorat, tayyor mahsulot ko’rsatkichlari va xokazo);

	Boshqarish uchun X - kirish ko’rsatkichi qiymatidan birortasi (bittasi) boshqaruvchi qiymat (Z) bo’lishi mumkin. Agar tizimdagi jarayonni boshqarish lozim bo’lsa, kirish ko’rsatkichlari ichidan boshqaruvchisi tanlanadi, chiqish ko’rsatkichi ichidan boshqariluvchi ko’rsatkich tanlab olinadi. Boshqaruvchi ko’rsatkich qiymatlarini o’zgartirish orqali boshqariluvchi ko’rsatkichning qiymatlari kerakli tarzda boshqarilib turiladi. Masalan, kirish ko’rsatkichlari ichidan qaralganda sut isitgichida – pasterizatorda (issiq almashish jarayoni) boshqaruv ko’rsatkichi issiq suvning sarfi hisoblanadi. Chiqish ko’rsatkichi ichidan esa, pasterizatorda boshqariluvchi ko’rsatkich sut xarorati hisoblanadi. Issiq suvning sarfi orqali sutning xarorati boshqarilib turiladi.

5.2 Datchiklarning asosiy vazifalari va klassifikatsiyasi.

	Datchiklar shunchalik keng tarqalganki, inson ko'zidan tortib toki revolverning tepkisigacha deyarli hamma narsani qamrab olgan. Amaliyotda datchiklar o‘z-o‘zicha ishlamaydi. Ular qoidaga ko‘ra, o’lchash tizimlarining tarkibiga kiradi. Bu tizimlar ko‘pincha yetarlicha katta bo’ladi va ko‘plab turli detektorlar, signallar, qayta o'zgartirgichlar, signal protsessorlari, eslab qolish qurilmalari va yuritmalarni birlashtiradi. Shunday tizimlarda datchiklar tashqi bo'lishi ham mumkin va kiritilgan bo’lishi ham mumkin. Tashqi ta’sirga reaksiya ko’rsatishi va qurshab turgan muhitdagi o‘zgarishlar to‘g‘risida tizimga xabar berishi uchun ular ko'pincha o’lchash asboblarining kirish qismiga joylashtiriladi. Ular shuningdek tizimlarning faoliyat ko‘rsatishini monitoringlash uchun o’lchash tizimlarining ichiga ham joylashtiriladi. Bu barcha ichki qurilmalarning to'g‘ri ishlashini ta’minlash uchun zarur bo’ladi. Datchiklar ma’lumotlarni to’playdigan tizimlarning ajralmas tarkibiy qismi bo’lib hisoblanadi, o’z navbatida bu tizimlar ko‘plab qaytar bog’lanishlarga ega bo’lgan katta o’lchash majmualarining (komplekslarining) tarkibiga kirishi mumkin.
	Barcha datchiklarni amalda ikkita kategoriyaga - passiv va aktiv datchiklarga ajratish mumkin. Passiv datchik qo'shimcha energiya manbaiga muhtoj bo’lmaydi va tashqi ta’sirning o’zgarishiga javob tariqasida uning chiqishida har doim elektr signali paydo boladi. Bu bunday datchik tashqi signalning energiyasini chiqish signaliga aylantirishini bildiradi. Bunday datchiklarga termojuftliklar, fotodiodlar va pyezoelektrik sezgir elementlar misol bo’ladi. Aksariyat passiv datchiklar to'g‘ridan-to'g’ri harakat qiladigan qurilmalardir. Passiv datchikdan farqli o’laroq. aktiv datchik ishlash uchun qo‘zg'atish signali deb ataladigan tashqi energiyani talab qiladi. Aktiv datchik chiqish signalini shakllantirishda qo’zg'atish signaliga u yoki bu tarzda ta’sir ko’rsatadi. Bunday datchiklar tashqi signallarning o’zgarishiga javob tariqasida o’zlarining tavsiflarini o'zgartirishi sababli ba’zan ular parametrik datchiklar deb ham ataladi. Amalda aktiv datchiklarda ularning ichki tavsiflarining o'zgarishini elektr signallariga qayta shakllantirish sodir bo’ladi, ya’ni aktiv datchiklarning ma’lum bir parametrlari qo‘zg‘atish signallarini modullaydi va bunday modullash o‘zida o’lchanadigan ob’yekt to‘g‘risidagi axborotni beradi. Masalan, termistorlar haroratning sezgir rezistorlari hisoblanadi. Termistorlar o‘z-o‘zicha hech qanday signallarni ishlab chiqarmaydi, biroq ular orqali elektr toki (qo’zg'atish signali) o‘tganda ularning qarshiligini ulardagi tok kuchining o’zgarishi yoki kuchlanish tushishi bo’yicha aniqlash mumkin. Qarshilikning qiymati (omlarda) o’lchanadigan haroratni aks ettiradi, uni ma’lum bog’lanishlar orqali topish mumkin bo’ladi. Rezistiv tenzodatchik aktiv datchiklarga boshqa bir misol bo’lib xizmat qila oladi, uning elektr qarshiligi deformatsiyalanish kattaligiga to‘g‘ridan-to‘g‘ri bog’liq bo’ladi. Datchikning qarshiligini aniqlash uchun u orqali ham tashqi oziqlantirish manbaidan keladigan elektr tokini o’tkazish lozim bo’ladi. 
	Datchiklarni sanoq nuqtasini tanlashga bog'liq ravishda absolyut (mutlaq) va nisbiy datchiklarga ajratish mumkin. Absolyut datchik tashqi signalni o’lchashlarni o‘tkazish shart-sharoitlariga bog’liq bo’lmagan absolyut fizikaviy birliklarda aniqlaydi, nisbiy datchikning chiqish signali esa har bir konkret holatda turlicha talqin qilinishi mumkin. Absolyut datchikka termistor misol bo’la oladi. Uning elektr qarshiligi Kelvin shkalasi bo'yicha absolyut haroratga to‘g'ridan-to‘g‘ri bog’liq bo’ladi. Boshqa bir keng ommalashgan harorat datchigi bu - termojuftlik bo’lib, u nisbiy qurilma hisoblanadi, chunki uning chiqishidagi kuchlanish termojuftlikning simlaridagi harorat gradientining funksiyasi hisoblanadi. Shu sababli termojuftlikning chiqish signali bo‘yicha konkret haroratni aniqlash faqatgina ma’lum bazaviy sanoq nuqtasiga nisbatan mumkin bo‘ladi. Bosim datchigi absolyut va nisbiy datchiklarga yana boshqa bir misolni keltirish mumkin. Absolyut datchikning ko’rsatishlari bosimning bosimlar shkalasi bo'yicha absolyut nolga nisbatan, ya’ni to’liq vakuumga nisbatan qiymatlariga mos keladi. Nisbiy datchik bosimni nolga teng bo‘lmaydigan atmosfera bosimiga nisbatan aniqlaydi. 
	Datchiklarni tasniflashga boshqa bir yondashuv ularning tavsiflarini ko‘rib chiqishdan iborat bo’ladi. Datchikni u yoki bu guruhga kiritish uchun u qanday kattaliklarni o’lchashi mumkinligini, uning tavsiflarini, qanday fizikaviy tamoyilga asosan ishlanganligini, qaysi qayta shakllantirishlar mexanizmini qo’llashini, qanday materialdan tayyorlanganligini, qaysi sohalarda qo’llanilishini bilish zarur bo‘ladi.


Datchiklar
Qabul qiluvchi qismining ishlash prinsipiga ko’ra

Mexanik  datchiklar
Optik  datchiklar
Akustik  datchiklar
Suyuqlik va gaz  datchiklar
Kirish X signalini soni va turi bo’yicha o’zgartirishiga, X,Y o’zgarishi bo’yicha
Chastota

Kuchlanish

Optik
Chiqish y miqdorini fizikaviy tabiatiga ko’ra

Yuzasi o’zgaruvchan

Potensiometrik

Parametrik datchiklar
Generator datchiklar

5.2-rasm. Elektrik datchiklarning  tasniflanishi


	№
	Nazorat qilinadigan kattaliklar
	Datchiklar  turlari

	
	
	Mexanik
	Elektrik datchiklar

	
	
	
	Patensiometrik
	Tenzometrik
	Induktiv
	Termorezistorli
	Sig’im
	Fotorezistorli
	Elektron
	Induksion
	P’ezoelektrik
	Termoelektrik
	Xoll  datchiklari
	Fotoelektrik
	Gidravlik

	1
	Siljish
	+
	+
	+
	+
	-
	+
	-
	+
	-
	-
	-
	+
	+
	+

	2
	Satx
	+
	+
	-
	+
	-
	-
	-
	-
	-
	-
	-
	-
	-
	+

	3
	Tezlik
	+
	-
	-
	-
	+
	+
	-
	-
	+
	-
	-
	-
	+
	+

	4
	Tezlanish
	+
	-
	+
	-
	-
	-
	-
	-
	+
	+
	-
	-
	-
	-

	5
	Kuch
	+
	+
	+
	+
	-
	+
	+
	+
	+
	+
	-
	+
	-
	-

	6
	Bosim
	+
	-
	+
	+
	-
	+
	-
	+
	-
	+
	-
	+
	-
	+

	7
	Moment
	-
	+
	+
	+
	-
	+
	+
	-
	-
	-
	-
	-
	+
	+

	8
	Namlik
	-
	-
	-
	-
	+
	+
	-
	-
	-
	-
	+
	-
	-
	-

	9
	Xarorat
	-
	-
	-
	-
	+
	+
	-
	-
	-
	-
	+
	-
	-
	-

	10
	Sarf
	-
	+
	-
	+
	-
	-
	+
	-
	+
	-
	-
	-
	-
	+

	11
	Tebranish
	-
	+
	+
	+
	-
	+
	-
	-
	+
	+
	-
	+
	-
	-




5.3 Uzatish funksiyasi. O’lchash diapazoni. Datchiklarning aniqligi.

	Datchikka kirib kelgan kirish signali chiquvchi elektr signaliga aylanishidan oldin o‘zgartirishlarning bir nechta bosqichlari talab qilinishi mumkin. Misol tariqasida optik tolali bosim datchigini ko‘rib chiqamiz. Datchikka ta’sir ko‘rsatadigan tashqi bosim tolali svetovodning (yorug‘lik o‘tkazgichning) deformatsiyasini chaqiradi, bu o‘z navbatida uning sindirish ko‘rsatkichining o‘zgarishiga olib keladi, buning oqibatida optik uzatish liniyasining tavsiflari o‘zgaradi va fotonlar zichligining modulyasiyalanishi sodir bo‘ladi. Fotonlarning natijalovchi oqimi detektorlanadi va elektr tokiga aylanadi. Bunda datchiklar “Qora qutilar” ko‘rinishida taqdim qilinadi, bu erda faqatgina ularning kirishlari va chiqishlaridagi signallar o‘rtasidagi o‘zaro nisbatlar muhim bo‘ladi. 
	Uzatish funksiyasi. Har bir datchik uchun uning kirishidagi va chiqishidagi signallarni bog‘laydigan ideal yoki nazariy o‘zaro nisbatni chiqarish mumkin. Agar datchikni ideal tarzda loyihalash, uni ideal materiallardan ideal uskunalar bilan tayyorlash mumkin bo‘lganda edi, bunda barcha ishlar ideal xodimlar tomonidan bajarilsa, u holda bunday datchikning chiqishidagi signal har doim tashqi ta’sirning real qiymatiga mos kelgan bo‘lar edi. Kiruvchi va chiquvchi signallar o‘rtasidagi chiqarilgan ideal o‘zaro nisbatni yoki jadval, yoki grafik, yoki matematik ifoda ko‘rinishida ifodalash mumkin. Bu ideal (nazariy) ifoda ko‘pincha uzatish funksiyasi deb ataladi. Uzatish funksiyasi datchikning S chiqish elektr signali bilan x tashqi ta’sir o‘rtasidagi o‘zaro bog‘lanishni o‘rnatadi: 
S = f (x).
	Bu funksiya chiziqli bo‘lishi ham, nochiziqli bo‘lishi ham (masalan logarifmik, eksponensial yoki darajali) mumkin. Ko‘pgina hollarda uzatish funksiyasi bir o‘lchamli bo‘ladi (ya’ni chiquvchi signalni faqatgina bitta tashqi ta’sir bilan bog‘laydi). Bir o‘lchamli chiziqli funksiyani quyidagi ko‘rinishda taqdim qilish mumkin:
S = a + bs
	Bunda a – doimiy tarkib toptiruvchi (ya’ni chiquvchi signalning tashqi ta’sir nolga teng bo‘lgandagi qiymati); b – to‘g‘ri chiziqning egilishi, u ko‘pincha datchikning sezgirligi deb ataladi; S parametr – bu elektr signalining ma’lumotlar to‘plash tizimi datchikning chiqish signali sifatida qabul qiladigan tavsifidir.
	Datchikning hususiyatlariga bog‘liq ravishda bu amplituda, chastota yoki faza bo‘lishi mumkin.
	Logarifmik uzatish funksiyasi quyidagi ko‘rinishga ega bo‘ladi:    
S = a + b/ns
	Esponensial uzatish funksiyasi quyidagi ko‘rinishga ega bo‘ladi:
S = a/ks
	 Darajali uzatish funksiyasi quymdagi ko‘rinishga ega bo‘ladi:
S = a0 + a/sk
	Bunda k – doimiy son. Biroq datchik yuqorida keltirilgan approksimatsion ifodalar bilan tasvirlashning iloji bo‘lmagan uzatish funksiyasiga ega bo‘lishi mumkin. Bunday hollarda yuqoriroq tartibli polinominal approksimatsiyalar qo‘llaniladi. Nochiziqli uzatish funksiyalari uchun b sezgirlik, chiziqli bog‘lanishlar holatidan farqli o‘laroq, konstanta bo‘lib hisoblanmaydi. S0 kirish signalining har bir konkret qiymati uchun uni quyidagicha aniqlash mumkin: 
b = (𝑠0)/𝑑𝑠
	Ko‘p hollarda nochiziqli datchiklar chegaralangan qiymatlar diapazonining ichida chiziqli deb hisoblanishi mumkin. Kengroq qiymatlar diapazoni uchun uzatish funksiyasi bir nechta to‘g‘ri chiziqlarning kesmalari ko‘rinishida taqdim qilinadi. Bu bo‘lakli – chiziqli approksimatsiya deb ataladi. Berilgan uzatish funksiyasini chiziqli bog‘lanish ko‘rinishida taqdim qilish mumkin bo‘lishi yoki mumkin bo‘lmasligini aniqlash uchun kirish signalini asta-sekin oshirib borish bilan chiziqli va real modellarda chiqish signalining o‘zgarishi kuzatiladi. Agar signallar farqi yo‘l qo‘yiladigan chegaralardan tashqariga chiqmasa, berilgan datchikning uzatish funksiyasini chiziqli deb hisoblash mumkin bo‘ladi. Datchikning kirish signaliga bir nechta tashqi ta’sirlar ta’sir ko‘rsatadigan hollarda uning uzatish funksiyasi ko‘p o‘lchamli bo‘lib qoladi. Ikki o‘lchamli uzatish funksiyasiga ega bo‘lgan datchikka infraqizil harorat datchigi misol bo‘la oladi. Uning uzatish funksiyasi ikkita haroratni (Tb – o‘lchanadigan ob’yektning absolyut harorati va Ts – sensor elementi yuzasining absolyut haroratini) V kuchlanish bilan bog‘laydi: 
V = G(𝑇𝑏4 + 𝑇𝑠4)
	Bunda G – konstanta. Ifodadan ko‘rinib turibdiki, ob’yektning harorati bilan chiqish kuchlanishi o‘rtasidagi bog‘lanish (uzatish funksiyasi) faqatgina nochiziqli (to‘rtinchi tartibli parabola) bo‘lib qolmasdan, u shuningdek sezgir elementning yuzasidagi haroratga ham bog‘liq bo‘ladi. Bunday datchikning ob’yektning haroratiga sezgirligini aniqlash uchun  dan hususiy hosila olish kerak bo‘ladi:
b=𝑑𝑉/𝑑𝑇𝑏=4𝐺𝑇𝑏3 
	O‘lchash diapazoni (maksimal kirish signali). Tashqi ta’sirlarning datchik qabul qila olishi mumkin bo‘lgan dinamik diapazoni o‘lchanadigan qiymatlar diapazoni (FS) deb ataladi. Bu kattalik kirish signalining datchik yo‘l qo‘yiladigan xatoliklar chegarasidan chiqmasdan elektr signaliga aylantira oladigan mumkin bo‘lgan maksimal qiymatini ko‘rsatadi. Juda keng va nochiziqli amplituda-chastota tavsiflariga ega bo‘lgan datchiklar uchun tashqi ta’sirlarning dinamik diapazoni ko‘pincha detsibellarda ifodalanadi, ular yoki quvvat, yoki kuchlanishlar nisbatlarining logarifmik o‘lchami bo‘lib hisoblanadi. Har doim shuni unutmaslik kerakki, detsibellar absolyut qiymatlarni emas, balki faqatgina kattaliklarning nisbatlarini ifodalaydi. Logarifmik ko‘rinishda aks ettirilgan signallar boshlang‘ich qiymatlarga qaraganda anchagina kichik qiymatlarga ega bo‘ladi, bu amaliyotda bir qator hollarda juda qo‘l keladi. Logarifmik shkala nochiziqli bo‘lib hisoblanishi sababli past darajali signallar unda katta echim bilan taqdim qilinadi, yuqori darajali signallar esa katta siqilishni boshdan kechiradi. Boshqacha qilib aytganda, logarifmik shkala kichik signallar uchun mikroskop sifatida, katta signallar uchun esa – teleskop sifatida ishlaydi. Ta’riflanishiga ko‘ra detsibel ikkita signal quvvatlari nisbatining o‘n logarifmiga teng bo‘ladi, ya’ni:
1db=10log𝑃2/𝑃1
	Bundan kelib chiqish bilan shuni tasdiqlash mumkinki, detsibel kuch, tok va kuchlanishlar nisbatlarining logarifmlarini 20 martaga oshiradi, ya’ni:
1db=20log𝑆2/𝑆1
	Chiqish qiymatlarining diapazoni (FSO) – bu maksimal va minimal tashqi ta’sirlarda o‘lchangan chiqish elektr signallari o‘rtasidagi algebraik farqdir. Bu kattalikka ideal uzatish funksiyasidan barcha mumkin bo‘lgan chetlashishlar kirishi lozim. SFS kattalik chiqish qiymatlari diapazonini aks ettiradi.
	Aniqlik. Aniqlik – har qanday datchikning o‘ta muhim tavsifidir. To‘g‘ri, datchikning aniqligi to‘g‘risida gapirilganda ko‘pincha uning noaniqligi yoki o‘lchashlar xatoligi tushuniladi. O‘lchashlar xatoligi deganda, qoidaga ko‘ra, real va ideal datchiklarning ko‘rsatishlari o‘rtasidagi maksimal farqning kattaligi tushuniladi. O‘lchangan qiymat real qiymatga ma’lum bir ishonchlilik darajasi bilan mos keladi deb hisoblanadi. Datchikning xatoligini shuningdek datchikdan chiqish signali bo‘yicha hisoblangan qiymat bilan berilgan kirish signalining real qiymati o‘rtasidagi farq ko‘rinishida ham taqdim qilish mumkin. Masalan, chiziqli siljishlar datchigini ko‘rib chiqamiz. Ideal holatda, agar uning b sezgirligi 1mV/mm ga teng bo‘lsa, ob’yekt 1 mm ga siljiganda chiqishdagi kuchlanish 1 mV ga o‘zgarishi lozim. Biroq amaliyotda ob’yekt s = 10 mm masofaga siljiganda chiqish kuchlanishi 10,5 mV ga o‘zgargan, ya’ni S = 10,5 mV. Bu qiymatni invers uzatish funksiyasi yordamida aylantirish bilan bunday kuchlanishda ob’yektning siljishi Sx= S/b = 10,5mm ga teng bo‘lishi lozimligini, ya’ni haqiqiysidan 0,5 mm ga ortiq bo‘lishi lozimligini topamiz. Ana shu 0,5 mm o‘lchashlar xatoligi bo‘lib hisoblanadi. Shundan kelib chiqib, shuni tasdiqlash mumkinki, 10 mm diapazon oralig‘ida berilgan datchikning o‘lchashlar absolyut xatoligi 0,5 mm ni tashkil qiladi, nisbiy birliklarda esa u (0,5 mm/10mm)x100% = 5% ga teng bo‘ladi. Agar tasodifiy xatolar mavjud bo‘lsa, bu eksperiment har gal takrorlanganda 0,5 mm ga teng bo‘lgan xatolik kuzatiladi, bunda datchik 10 mm diapazonda 0,5 mm ga teng bo‘lgan tizimli xatolikka ega deyiladi. Biroq, qoidaga ko‘ra, tasodifiy xatolar har doim mavjud bo‘ladi, shu sababli amaliyotda tizimli xatolik ko‘pincha eksperimental qiymatlar ko‘pligidan olingan o‘rtacha qiymat ko‘rinishida taqdim qilinadi.
	Hatto datchiklar bir xil sharoitlarda ishlanganda ham, materiallardagi farqlar, xodimlarning mahoratidagi farqlar, ishlab chiquvchilarning xatolari, ishlab chiqarishda yo‘l qo‘yiladigan chetlashishlar va hokazolar tufayli ularning uzatish funksiyalari har doim bir-biridan farq qiladi. Biroq ularning hammasi yo‘l qo‘yiladigan eng chekka xatoliklar chegaralarining ichida yotadigan – ideal uzatish funksiyasining chizig‘idan ±∆ masofada joylashgan ma’lum bir zonaning chegaralaridan tashqariga chiqmasligi lozim. Shundan kelib chiqqan holda, real va ideal uzatish funksiyalari o‘rtasidagi δ farq har doim ∆ dan kichik yoki unga teng bo‘lishi lozim. Misol sifatida datchikning chiqish signali x ga teng bo‘lgan holatni ko‘rib chiqamiz. Bunda ideal holatda chiqish signali Y ga teng bo‘lishi lozim, bu uzatish funksiyasidagi z nuqtaga mos keladi. Buning o‘rniga real funksiya bo‘yicha x qiymatda Z nuqtaga duch kelamiz va shundan kelib chiqqan holda ideal uzatish funksiyasida z' nuqtaga mos keladigan Y' ga teng bo‘lgan chiqish signalini olamiz, bu nuqtaga o‘z navbatida x' kirish signali mos kelishi lozim. x'<x bo‘lganligi sababli berilgan holatda o‘lchashlar xatoligi –δ ga teng bo‘ladi
5.4 Gisterezis va nochiziqlilik. Datchiklarning maxsus xarakteristikalari.
        Datchiklarning aniqligiga gisterezis, o‘lik zona, kalibrlash parametrlari, datchiklarning partiyadan partiyaga takrorlanuvchanligi, xatoliklarning qayta yaralishi kabi tavsiflar ta’sir ko‘rsatadi. Eng chekka yo‘l qo‘yiladigan xatoliklar odatda datchiklarning eng yomon ishchi tavsiflariga to‘g‘ri keladi, kalibrlash aniqroq bajarilganda (masalan, kalibrlash ko‘p sonli nuqtalarda o‘tkazilganda) kalibrlash egri chizig‘i real uzatish funksiyalariga yaqinroqdan o‘tadi, bu o‘lchashlar aniqligining oshganligini bildiradi. Amaliyotda yo‘l qo‘yiladigan xatoliklarning chegaralari ideal uzatish funksiyalarning atrofida emas, balki kalibrlash egri chiziqlariga nisbatan o‘rnatiladi. Agar ular datchiklarning partiyadan partiyaga farq qilishi xatoliklarini o‘z ichiga olmasa, shuningdek faqatgina bitta maxsus kalibrlangan datchikka tegishli bo‘lsa – yo‘l qo‘yiladigan chegaralar kichrayadi. Bularning barchasi o‘lchashlar aniqligini oshiradi, biroq narxlarni ham sezilarli darajada oshiradi, shu sababli ko‘pgina hollarda bu uslublarni qo‘llab bo‘lmaydi.
	Datchiklarning xatoligi quyidagi ko‘rinishlarda taqdim qilinishi mumkin:
1. Bevosita o‘lchanadigan kattalikning birliklarida (∆);
2. Maksimal kirish signalining qiymatidan foyizlarda;
	Chiqish signalining birliklarida 100 kPa kirish signallari diapazoniga va 10 Ώ chiqish signallari diapazoniga ega bo‘lgan pyezorezistiv bosim datchigining xatoligini quyidagi birliklarda aniqlash mumkin: ±0,5%, ±500 Pa yoki ±0,05 Ώ 
	Zamonaviy datchiklarda aniqlik ko‘pincha o‘lchashlarning statik xatoligi kattaligi bilan tavsiflanadi, u tizimli xatoliklarning ta’sirini ham, uzatish funksiyalarini aniqlashda yo‘l qo‘yilgan xatolarga bog‘liq bo‘lmagan tasodifiy xatoliklarning ta’sirini ham hisobga oladi.
	Kalibrlash. Agar ishlab chiqarishda datchikka yo‘l qo‘yilishlar va interfeysga (signallarni qayta shakllantirish sxemalari) yo‘l qo‘yilishlar tizimning talab qilinadigan aniqligidan ortiq bo‘lsa, har doim kalibrlashni o‘tkazish zarur bo‘ladi.
	Datchiklarni kalibrlash – umumiy uzutish funktsiyada uning yakka koefitsientlarini  aniqlash.

